
〖BT2〗〖ML〗大事记下 

蠙衣生曰：黔故西南夷，元以前夷耳。元始置顺元路，稍有事可书。然曰八番，曰亦奚不

薛，犹夷之也。我明洪、永间，渐郡县其地，与楚、蜀、滇雁行，上置两台三司，下设郡州

卫所，而产兹土者，文武科第，代不乏人。元以前未有也。事之巨者不胜书矣。作我明大事

记下。 

〖BT3〗大明 

〖KH-1D〗 

〖BT4〗太祖高皇帝 

丁未，吴元年，思州田仁智内附，授思州宣慰使。 

戊申，洪武元年，普定水斗。 

庚戌，三年夏六月，诏谕八番。 

辛亥，四年，酋长密定等内附，罢八番、顺元等处军民宣慰司都元帅府，并宣抚、安抚司、

顺元路、贵州。置贵州宣抚司〖=X(〗隶四川〖=〗。夏六月壬寅，夏明昇降，献养龙坑良马，

赐名飞越峰。置贵州卫〖=X(〗隶四川〖=〗。置永宁宣抚司。城永宁〖=X(〗指挥杨广建，长

千三百四十四丈〖=〗。 

壬子，五年春正月，江阴侯吴良讨古州等蛮，平之。分置思州、思南二宣慰使司〖=X(〗

隶湖广〖=〗。秋八月，宣慰使霭翠请讨陇居，不许。改铜仁司隶思州宣慰司。城贵州〖=X(〗

都司马烨建，一千三百零九丈六尺五寸〖=〗。置永宁卫。 

癸丑，六年，升贵州宣抚司为宣慰使司〖=X(〗仍隶四川〖=〗。 

乙卯，八年，改黄平府、重安长官司俱为安抚司。置黄平所。 

丙辰，九年秋八月，播州、思南宣慰使杨铿、田仁智入朝。 

丁巳，十年，安陆侯吴复破普定阿买寨。 

辛酉，十四年秋九月朔，傅友德为征南将军，征云南。大军由辰沅趋贵州。冬十二月，友

德兵攻普定，擒安锁，罗鬼、犵狫悉降。友德下普安，留兵戍守。改贵州卫隶贵州。置普定

府卫〖=X(〗隶四川〖=〗。城普定〖=X(〗一千四百丈〖=〗。冬十二月戊寅，友德克乌撒诸蛮。 

壬戌，十五年夏四月，乌撒诸蛮叛，友德移兵讨平之。秋八月，设贵州都指挥使司。汝南

侯梅思祖署都司，寻卒。改黄平所隶贵州。城七星关〖=X(〗傅友德筑〖=〗。置乌撒卫，城

之〖=X(〗友德筑土城，隶云南〖=〗。平凉侯费聚署都司。开设屯堡。 

癸亥，十六年，置普定军民府。土妇适恭为普安知府〖=X(〗适恭，土酋那邦妻。适恭卒，

以子普旦嗣〖=〗。置都云安抚司〖=X(〗隶四川〖=〗。置永宁州〖=X(〗隶普定府〖=〗。改习

安州为安顺州〖=X(〗隶普定府〖=〗。置毕节卫。 

甲子，十七年，改余庆州、白泥州、真州俱为长官司。改草塘长官司为安抚司。封傅友德

颍国公〖ZW(〗颍：原作“颖”，据《明史》卷三改。下同。〖ZW)〗。 

乙丑，十八年夏四月，思州苗叛，征虏将军汤和、副将军周德兴，帅师从楚王讨平之。废

普定府。秋九月乙亥，洞蛮吴面儿寇古州。命信国公汤和从楚王剿捕。冬十月乙卯，汤和平

古州，诏楚王还国。 

丙寅，十九年春正月，颍国公友德、长兴侯耿炳文，帅师讨云贵诸蛮。夏六月甲辰，平越

麻哈苗杨孟等叛，友德讨平之。封陈桓普定侯。城黎平府〖=X(〗总兵周骥筑土城〖=〗。 

丁卯，二十年冬十一月，靖宁侯叶昇、普定侯桓讨东川、普定诸蛮，平之。降营阳侯杨信

为普定卫指挥使。城毕节卫〖=X(〗指挥李英、李隆筑，共七百四十一丈五尺〖=〗。十二月，

复命靖宁侯昇、普定侯桓屯田于毕节等卫。 

戊辰，二十一年夏五月，东川蛮叛。征南将军颍国公友德、左右副将军西平侯沐英、普定

侯桓帅师讨平之。秋九月，友德遣将分讨东川叛蛮，平之。诏普定侯桓屯田毕节。冬，宋国

公冯胜镇永宁。 



〖HJ2.2mm〗 

己巳，二十二年夏五月，狼洞黄平蛮叛，友德讨平之。置赤水、兴隆、安庄三卫。降六安

侯王威为安南卫指挥使〖=X(〗后改清平〖=〗。城赤水卫及四所〖=X(〗马烨建。卫城七百零

四丈〖=〗。普旦连阿资马乃叛，陷普安府，寻讨平之。罢普安府，置卫，隶云南，寻改贵州

〖=X(〗移治今城〖=〗。置普市所。 

庚午，二十三年春正月，贵州苗叛，延安侯胜宗讨平之。砌黎平府城〖=X(〗指挥姜瞻砌，

共一千二百二十四丈〖=〗。降宣德侯金镇平坝卫指挥使。徙思南宣慰司于水德江。置新添、

龙里、威清、安南、平坝、清平六卫。改都云安抚司为都匀卫。城平坝卫〖=X(〗共七百八

十丈〖=〗。都匀蛮叛，凉国公蓝玉遣凤翔侯张龙讨平之〖=X(〗散毛、散狗二蛮作乱〖=〗。 

辛未，二十四年，景川侯曹震、贵州都司马烨凿永宁河。城清平卫于堡北〖=X(〗堡即清

平堡，城六百六十三丈〖=〗。甃乌撒城〖=X(〗马烨建。一千零九丈〖=〗。 

壬申，二十五年春正月，古州洞蛮叛，都督俞通渊讨平之。夏五月，封通渊越嶲侯，世袭。

城安南、安庄二卫〖=X(〗安南卫城于尾洒堡，指挥梁海筑，七百四十三丈。安庄城，指挥

陆秉筑，七百八十丈〖=〗。城黄平、普市二所。秋七月，命都督王成通贵州道路。 

癸酉，二十六年，城兴隆、威清二卫〖=X(〗兴隆，傅友德建，共五百三十丈。威清，指

挥焦琴建，共七百五十七丈〖=〗。 

甲戌，二十七年，城都匀卫〖=X(〗何福建，后指挥黄镛甃以石，共一千七十二丈〖=〗。 

乙亥，二十八年秋八月，贵州蛮阿榜及丰宁等司叛〖ZW(〗丰宁：原本作“曹宁”，贵州

无曹宁司，当是丰宁之误，据贵图本改。〖ZW)〗，守将顾成讨平之。置贵州前卫。 

丁丑，三十年春二月，水西蛮叛，征南将军顾成讨平之。三月庚辰，古州蛮林宽叛，龙里

千户吴得、镇抚井孚死之。夏五月乙卯，楚王、湘王征古州蛮。七月辛巳，二王率都督杨文

等，征清平、黔阳、古州诸蛮，悉平之。 

戊寅，三十一年，平羌将军何福擒永宁酋十八加如。何福讨毕节、都匀诸苗，平之。进征

五开。冬十二月，故都督府高巍乞归田里，并论时政〖=X(〗巍时戍贵州〖=〗。 

〖BT4〗成祖文皇帝 

癸未，永乐元年，置普安安抚司，以土酋慈长为普安安抚〖=X(〗隶普安卫〖=〗。 

己丑，七年，封何福宁远侯。播州杨昇请剿尚科等寨，不许。 

辛卯，九年春正月，敕贵州都司发兵讨交趾。 

癸巳，十一年春三月，田琛、田宗鼎伏诛。罢宣慰司，置思州、新化、黎平、思南、镇远、

石阡、铜仁、乌罗八府。设贵州布政使司，工部侍郎蒋廷瓒为左布政使。改贵州宣慰司隶贵

州布政司。 

甲午，十二年，改乌撒卫隶贵州。 

乙未，十三年，城思州府〖=X(〗知府崔彦俊创筑，即今治〖=〗。慈长叛，改普安安抚司

为州〖=X(〗领罗罗夷民十二部〖=〗。布政使蒋廷瓒上言，婺川山中连呼万岁者三。礼部尚

书吕震称贺，不许。 

丁酉，十五年，砌七星关城〖=X(〗四百四十五丈〖=〗。 

己亥，十七年，改都匀卫隶贵州都司。 

庚子，十八年，设贵州提刑按察司。 

辛丑，十九年春正月，增户、刑二部贵州司。 

〖BT4〗仁宗昭皇帝 

洪熙元年，令免征贵州宣慰司盐钞。令贵州愿试者，就试湖广。 

〖BT4〗宣宗章皇帝 

丙午，宣德元年，诏云贵合乡试，定额十名〖=X(〗是年，贵州未有中者〖=〗。 

丁未，二年，定会试南北中卷数，以云贵入中卷。 



己酉，四年，增云贵解额一名〖=X(〗云南十人，贵州一人，共十一名〖=〗。 

壬子，七年，增云贵解额四名〖ZW(〗四名：原作“一名”，据后文改。〖ZW)〗〖=X(〗定

云南十人，贵州五人，共一十五人〖=〗。 

〖BT4〗英宗睿皇帝 

丙辰，正统元年，以木瓜、麻向、大华三长官司，割属金筑安抚司，直隶贵州布政司。程

番等十三长官司改隶贵州宣慰司。 

丁巳，二年，改永宁州隶贵州布政司。 

戊午，三年，省镇远州〖=X(〗并于府〖=〗。设安顺州流官〖=X(〗隶贵州布政司〖=〗。改

普定卫隶贵州。 

己未，四年春三月，赐赤水张谏进士。以废乌罗府朗溪司隶思南；乌罗、平头二司隶铜仁。

始命右副都御史丁璿巡抚贵州。令免征镇远等府盐钞。 

辛酉，六年，增云贵解额五名〖=X(〗云增三名，贵增二名，共二十名〖=〗。裁清军御史。

添设屯田副使。 

壬戌，七年春三月，赐宣慰司秦颙进士。 

甲子，九年，置施秉县。夏六月壬午，赈苗民饥。 

乙丑，十年春三月，赐思南申祐、永宁王敞进士。 

丁卯，十二年，增云贵解额五名〖=X(〗云增二名，贵增三名，共二十五名〖=〗。 

戊辰，十三年春三月，赐平越黄绂进士。 

己巳，正统十四年春二月，邛水苗陷思州府。烂土凯口苗攻都匀城，官军却之。草塘苗龙

惟保陷石阡府，知府胡信死之。苗陷平越卫。苗陷黄平所。苗陷思南府。夏四月，尚书王骥

槛送苗酋虫富于京师，伏诛。寻召骥还。清平卫饥。秋七月，御史申祐扈跸于土木，死之〖=X(〗

祐，思南人〖=〗。苗贼攻赤水城，都司张祥死之。冬十月，总督兵部侍郎侯璡、副总兵都督

方瑛讨贵州苗，平之。 

〖BT4〗景帝 

庚午，景泰元年夏四月，吏部侍郎何文渊奏罢贵州布政司，不许。侯璡为兵部尚书，寻卒

〖=X(〗卒于普定〖=〗。诏云贵乡试不拘额。苗酋韦同烈据香炉山叛。羿蛮叛，攻永宁，指

挥吴珍率兵败之。是年，始专设巡抚。保定伯梁珤、右都御史王来督同参将都督方瑛、陈友

等，征湖贵苗。 


